
ہم آپ کے پھیپھڑوں کی CT حیوی تشخیص (بائیوپسی) کے لیے ویگن اینڈ لی NHS فاؤنڈیشن ہسپتال میں آپ کے استقبال کے منتظر ہیں۔
آپ کے تشریف لانے سے قبل
آپ کو حیوی تشخیص (بائیوپسی) کے لیے قبل از وقت ملاقات اور تاریخ طے کروا لینی چاہیے۔
 اگر آپ کو بات چیت کرنے میں مسائل، یادداشت کے مسائل کا سامنا ہے یا دیگر خدشات لاحق ہیں، تو برائے مہربانی حیوی تشخیص (بائیوپسی) بکنگ ٹیم سے 778677 01942 پر رابطہ کریں۔
 اگر آپ خون پتلا کرنے والی ادویات یا انجیکشن لیتے ہیں، خون بہنے کی خاندانی تاریخ رکھتے ہیں یا ذیابیطس کے مریض ہیں، اور اس پر کلینک میں پہلے سے بات نہیں کی گئی ہے، تو برائے مہربانی ہمیں 778677 01942 پر رابطہ کر کے مطلع کریں۔
آپ کسی رشتہ دار کو اپنے ہمراہ لا سکتے ہیں، تاہم حیوی تشخیص (بائیوپسی)کے دوران انہیں اندر آنے کی اجازت نہیں ہوگی۔
متعلقہ دن
آپ کو مشورہ دیا جائے گا کہ اپنی حیوی تشخیص (بائیوپسی) سے قبل صبح 7 بجے سے پہلے ہلکا جلدی ناشتہ کر لیں ۔ آپ کو صبح 7 بجے سے اور اپنی حیوی تشخیص (بائیوپسی) کے فوراً بعد تک بھوکا رہنا چاہیے۔
 خون کو پتلا کرنے والی ادویات کے علاوہآپ کو اپنی معمول کی دوا تشریف لانے سے قبل صبح کے اوقات میں لے لینی چاہیے۔ اسے لینے کے لیے معمولی مقدار میں پانی پینے میں کوئی مضائقہ نہیں۔، 
 برائے مہربانی اپنی ادویات کی مکمل فہرست اپنے ہمراہ لائیں۔
برائے مہربانی مرکزی داخلی راستے پر تشریف لائیں۔ آپ کی حیوی تشخیص (بائیوپسی) شعبہ CT میں انجام دی جائے گی۔ یہ پہلی منزل پر ریڈیالوجی کے اندر واقع ہے۔ تشریف لانے پر، برائے مہربانی CT استقبالیہ (سب ویٹ 4) پر بُکنگ کروائیں۔
 آپ کو کپٹرے تبدیل کر کے گاؤں پہننے کو کہا جائے گا۔ آپ کو تھوڑا سا انتظار کرنا پڑ سکتا ہے۔
اگر آپ اپنی حیوی تشخیص (بائیوپسی) کے حوالے سے سوالات پوچھنا چاہتے ہیں، تو برائے مہربانی کسی کو بتائیں تاکہ تشخیص سے قبل ان پر بات کی جا سکے۔
میرا خیال کون رکھے گا؟
حیوی تشخیص (بائیوپسی) کے دوران ایک کنسلٹنٹ ریڈیالوجسٹ، ایک ریڈیالوجی نرس، ایک ریڈیوگرافر، اور ایک HCA موجود ہوگا / گی۔
 حیوی تشخیص (بائیوپسی) کے بعد آپ کو ایک وارڈ میں لے جایا جائے گا۔ حیوی تشخیص (بائیوپسی) کے بعد ایک نرس آپ کی دیکھ بھال کرے گا/گی۔ آپ کس وارڈ میں جاتے ہیں اس کا انحصار اس بات پر ہوگا کہ آیا آپ کا رشتہ دار آپ کے ہمراہ رہنے کے قابل ہے۔
 کیا مجھے ہسپتال میں رُکنا پڑے گا؟
اگر آپ کسی بھی پیچیدگی کا شکار ہیں، تو آپ کو رات بھر ہسپتال میں رہنے کی ضرورت پڑ سکتی ہے۔ اگر آپ کی حیوی تشخیص (بائیوپسی) منصوبے کے مطابق ہوتی ہے، تو آپ کو رات بھر قیام کی ضرورت نہیں ہوگی۔ تاہم حیوی تشخیص (بائیوپسی) کے بعد آپ کو کم از کم ایک گھنٹہ تک اسپتال میں رُکنا ہو گا۔
 حیوی تشخیص (بائیوپسی) کے بعد آپ کو صحت یابی کے وارڈ میں لے جایا جائے گا (آپ کو اس دن بتایا جائے گا کہ یہ کون سا وارڈ ہے) اور آپ کو وہاں 1 گھنٹہ رکُنا ہو گا۔
ایک گھنٹے کے بعد آپ کے سینے کا ایکسرے ہو گا۔ اس کے بعد کنسلٹنٹ ریڈیالوجسٹ/رپورٹنگ ریڈیوگرافر سینے کے ایکسرے کا جائزہ لیں گے، اور اگر وہ مطمئن ہیں تو آپ کو گھر جانے کی اجازت مل جائے گی۔ 
 اگر مجھے بعد میں سوالات پوچھنا ہوں یا خدشات کا اظہار کرنا ہو تو میں کس سے رابطہ کروں؟
اگر آپ اپنی حیوی تشخیص (بائیوپسی) کے بعد درد، سانس لینے یا خون بہنے کی علامات کے بارے میں کسی بھی طرح سے پریشان ہیں، تو اپنے قریبی شعبہ ہنگامی صورتحال سے فوری طبی مدد حاصل کریں جیسا کہ آپ کو رُخصت کرتے ہوئے راہنمائی کی گی تھی۔  
اگر ہوا کے اخراج کے لیے نالی اور والو لگا کر آپ کو گھر بھیجا جاتا ہے، تو آپ کو تجویز کیا جائے گا کہ جائزہ لینے کے لیے کب اور کہاں آنا ہے تاکہ اسے ہٹایا جا سکے۔
میں کتنی جلدی معمول کے کام کرنا شروع کر سکتا / س سکتی ہوں؟
آپ کو مشورہ دیا جاتا ہے کہ حیوی تشخیص (بائیوپسی) کے بعد 24 گھنٹے تک سخت ورزش نہ کریں یا زیادہ وزن نہ اُٹھائیں۔
 ہم آپ کو مشورہ دیتے ہیں کہ حیوی تشخیص (بائیوپسی) کے بعد سگریٹ نوشی یا ویپ یا استعمال مت کریں۔  اگر آپ چاہیں تو ہم آپ کی صحت یابی کے دوران تمباکو نوشی کے خاتمے میں مدد اور تمباکو کے متبادل پیش کر سکتے ہیں۔
اگر آپ ہوا کے اخراج سے دوچار ہیں تو آپ اس وقت تک پرواز نہیں کر سکتے جب تک کہ آپ کا ڈاکٹر تصدیق نہ کر دے کہ ہوا کا رخنا ٹھیک ہو گیا ہے (عموماً 6 ہفتوں میں) ۔.
ہم مشورہ دیتے ہیں کہ حیوی تشخیص (بائیوپسی) کے بعد کم از کم 24 گھنٹوں تک خون کو پتلا کرنے والی ادویات کا استعمال دوبارہ شروع مت کریں۔ اپنی حیوی تشخیص (بائیوپسی) کے وقت اپنے ریڈیالوجسٹ سے پوچھیں کہ آپ عام طور پر جو بھی خون پتلا کرنے والی دوا لیتے ہیں اسے کب دوبارہ شروع کرنا ہے۔
رابطے کی تفصیلات
 اگر آپ ملاقات طے کرنے کے حوالے سے کوئی سوال پوچھنا چاہتے ہیں تو برائے مہربانی 778677 01942 پر رابطہ کریں۔
اگر آپ پھیپھڑوں کی حیوی تشخیص (بائیوپسی) کے حوالے سے کوئی سوال پوچھنا چاہتے ہیں، تو برائے مہربانی ہماری پھیپھڑوں کی ٹیم سے 822260 01942 پر رابطہ کریں۔
دن سے متعلق کسی بھی سوال کے لیے CT استقبالیہ کا فون نمبر 778670 01942 ہے
ہمیں کیسے تلاش کیا جائے؟
ہسپتال کی جگہ پر تھوڑی سی پارکنگ دستیاب ہے – یہ انتہائی محدود ہے۔ ہسپتال سے دُور (فریکلٹن اسٹریٹ) پر بھی کار پارکنگ بھی دستیاب ہوتی ہے جو کہ ہسپتال سے 5 منٹ کی پیدل اُترائی پرواقع ہے۔

 وہ معلومات جو اپنی حیوی تشخیص (بائیوپسی) کے لیے تشریف لانے سے قبل آپ کے علم میں ہونی چاہئیں۔

درجہ 1 - ریڈیالوجی









